
ABSTRAK 

Ekstrak metanol daripada daun pokok Leucaena leucocephala telah dikaji secara in 

vitro untuk dinilai samada kesan ekstrak mempunyai aktiviti antimikrob terhadap agen 

antibakteria dan antikulat. Tiga jenis mikroorganisma bakteria Staphylococcus aureus, 

Bacillus subtilis dan kulat Candida alhicans telah digunakan sebagai sampel. Ketiga

tiga mikroorganisma ini merupakan penyebab kepada penyakit kulit seperti kudis, 

luka, bisul dan urigenital. Sampel ekstrak Leucaena leucocephala disediakan dengan 

menggunakan teknik Soxhlet dan diruapkan hingga kering untuk mendapat sampel 

ekstrak yan kering dan pepejal. Kepekatan ekstrak yang digunakan ialah 1 mg/ml, 10 

mg/ml, 100 mg/ml dan juga kawalan DMSO 50 peratus. Jangkamasa pendedahan yan 

digunakan ialah 30 minit, 60 minit dan 90 min it. Zon perencatan bagi bakteria diukur 

untuk mendapatkan nHai MlC serta pertumbuhan spora pada kulat dikira pada 

piringan agar. Didapati ekstrak menunjukkan aktiviti perencatan terhadap bakteria dan 

kulat. Ekstrak yang berkepekatan 100 mg/ml menunjukkan kesan perencatan yang 

paling ketara terutamanya kepada bakteria B.subtilis dan juga pada S. aureus. Nilai 

MIC bagi bakteria S. aureus ialah ~ 1.10 mg/ml manakala bagi B. subtilis ialah ~1.09 

mg/ml. Secara keseluruhannya, kepekatan ekstrak dan mikrob berbeza secara analisis 

(p<O.05). Manakala masa tidak menunjukkan perbezaan secara analisis statistik 

(p>0.05). Bagi biJangan konidia untuk C.albicans menunjukkan perbezaan bererti bagi 

jangkamasa pendedahan 2 jam, 4 jam dan 6 jam. Manakala kepekatan juga 

mempunyai nilai yang berbeza dengan (p<O.05). 

ABSTRACT 

Methanolic extract of the Leucaena leucocephala leaf was studied in vitro for 

antibacterial and antifungal activities. Three types of microorganism were used in this 

study were two species bacteria Staphylococcus aureus, Bacillus subtilis and a fungal 

species Candida albicans. All the test microbes cause skin disease like wound, boil, 

scabies and urigenitaL An extract of L.leucocephala were obtained by using the 

SoxhJet extraction technique. The substances of L./eucocephaJa extract then 

evaporated until dry to get the crude extract. The concentrations of extract were used 1 

mg/ml, 10 mg/ml and 100 mg/mL The exposure time those were used 30 minutes, 60 

minutes and 90 minutes respectively. Inhibition zone for bacterial was measured to get 

the MlC value and spores growth at fungal was count at agar plates. Extracts with 

concentration 100 mg/ml showed higher inhibition to B.subtilis and S.aureus .The 

Mle value for S.aureus was ~1.10 mg/ml and ~1.09 mg/mt for B.subtilis. Overall the 

extract concentration and microbe significant different (p< 0.05). While time exposure 

didn't showed significant different (p> 0.05). For the number of conidia for 

C.aJbicans time exposure 2 hour, 4 hour and 6 hour showed significant different and 

extract concentration also showed significant different (p< 0.05). 

PENDAHULUAN 

1.1PENGENALAN 

Ubat-ubatan tradisional merupakan pusaka nenek moyang dan besar ertinya dalam 

dunia farmasi dan ubat-ubatan. Meskipun secara ilmiah ubat-ubatan tradisional yang 

lebih terkenal dengan ·sebutan jamu atau makjun itu belum dilakukan atau dikerjakan 

secara intensif, tetapi perkembangan penggunaannya telah meresap dan terus 

berkembang dalam masyarakat. Sebahagian besar daripada penduduk negara ini 

khasnya masyarakat Melayu mempercayai khasiat jamu baik untuk sekadar menjaga 

kesihatan dan kemantapan badan mahupun untuk pengubatan penyakit-penyakit 

tertentu. 

Tumbuhan memainkan peranan yang amat besar dalam kehidupan manusia 

sejak permulaan sejarah lagi. Bermula dari penggunaan sebagai bahan binaan untuk 

tempat perLindungan, sumber makanan, bahan untuk alat buruan dan senjata, bahan 

bakar untuk pemanasan dan bahan ubatan, perasa serta pewangi (Nordin, 1999). 

Hubungan antara manusia dengan ubatan tradisional samada dari punca terestrial atau 

marin adalah sangat rapat. Manusia telah berjaya menggunakan berbagai jenis 

tumbuhan bukan sahaja sebagai makanan tetapi juga sebagai bahan binaan dan ubat-

ubatan tradisional (Fasihuddin & Hasmah, 1993). 

Mesir kuno, Greek, India dan China menyanjung tinggi tumbuhan bukan 

sahaja dalam perubatan tetapi juga sebagai bahan dalam makanan, magik dan 

pewangi. Dari segi perubatan pencegahan penyakit, herba memang sudah lama 

digunakan. Contohnya Kerajaan Mesir lama, Ebers Papyrus telah menemui preskripsi 

yang telah digunakan oleh bangsa Mesir yang dipercayai ditulis lebih kurang 1 500 

tahun sebelum Masihi (panel Penulis PeT, 2002). 

Rakyat Malaysia yang terdiri daripada pelbagai kaum yang datang dari 

pelbagai negara yang mempunyai pelbagai kaedahnya yang tersendiri dalam 

mengubati penyakit dan yang diturunkan kepada mereka oleh nenek moyang dari 

negara asal. Sebahagian besar daripada penduduk negara ini khasnya masyarakat 

Melayu mempercayai khasiat jamu baik untuk sekadar menjaga kesihatan. Terdapat 

sumber menyatakan masyarakat Melayu yang menggunakan tumbuhan herba untuk 

merawat pelbagai penyakit seperti sakit kepala, muntah, bisu~ kudis, rawatan dari 

gigitan serangga berbisa seperti lipan, lebah dan lelah, sakit pinggang, keracunan, 

lemah tenaga batin, batuk kering dan lain-lain lagi (Kamaruddin & Latiff, 2002) 

Manakala masyarakat Cina menggunakan ramuan akar kayu ataupun 

farmakopeia Cina yang hampir 5 000 tahun sHam. Masyarakat India pula 

menggunakan perubatan cara Ayurveda (panel Penulis PCT, 2002). Perubatan 

Ayurveda dan perubatan China merupakan sistem perubatan yang hebat dan 

mempunyai peranan yang penting dalam bioprospektif dalam dunia perubatan yang 

baru. Banyak kajian yang telah dijalankan dalam farmakonogsi, kimia, farmakologi 

dan terapi klinikal dari tumbuhan perubatan Ayurveda (patwardhan et al,,2004). 

Charak Samhita dan Sushrut Samhita (100 hingga 500 sebelum Masihi) 

merupakan punca utama klasik Ayurvedik, dimana lebih kurang 700 tumbuhan telah 

dikelaskan, farmakologikal dan sumber-sumber terapi. Rasayana salah satu cabang 

perubatan dari Ayurveda dan banyak penggunaan tumbuh-tumbuhan dalam perubatan. 

di mana tumbuhan ini digunakan di dalam pelbagai perubatan antaranya ialah lanjut 

usia, meningkat memori, immunomodulasi dan adptogenik. Terdapat juga pelbagai 

amalan perubatan yang digunakan oleh masyarakat orang asH yang tinggal di kawasan 

hutan yang tebal. 

Jika dilihat dalam kerajaan tumbuhan terdapat lebih kurang 250 000 spesies di 

seluruh dunia dengan sekitar 60 peratus daripadanya terdapat dalam hutan tropika. 

Usia hutan di Malaysia berusia melebihi 150 juta tahun. Di mana terdapat tidak 

kurang daripada 6 000 jenis tumbuhan herba di negara ini yang dipercayai digunakan 

untuk perubatan. Lebih kurang 1 200 jenis tumbuhan yang telah digunakan untuk 

binaan. 

Malaysia khususnya, dianggarkan terdapat 12 000 spesies tumbuhan. Lebih 

daripada 7 000 spesies oleh angiosperma dan 600 spesies oleh paku pakis di Malaysia 

termasuk yang lebih kurang 1 082 spesies (lebih kurang 15 peratus) dan 70 spesies 

yang telah diJaporkan (Latiff et ai, 1984), di mana setiap tumbuhan ini menghasiIkan 

bah an kimianya yang tersendiri. Bahan kimia yang unik ini juga dikenali sebagai 

metabolit sekunder. Tumbuhan herba bukan sahaja telah dikomersialkan tetapi juga 

telah mencecah pasaran global. Herba tempatan yang boleh mengubati penyakit biasa 

seperti demam dan selesema sehinggalah kepada penyakit yang kronik iaitu kanser 

dan AIDS (panel Penulis peT, 2002). 

Penggunaan ubat-ubatan tradisional masih bersifat sebagai suatu warisan yang 

diturunkan dari satu generasi ke satu generasi berikutnya sesuai dengan namanya 

sebagai ubat-ubatan tradisional di Malaysia mempunyai sumber bahan mentah 

tumbuhan antara yang terbaik di dunia. Walaubagaimanapun pengguna dan pengamal 

perubatan tradisional tempatan gagal mengeksploitasikan sumber-sumber yang ada 

(Utusan Malaysia, 2002). 

Kekurangan dari segi kemudahan dan pengetahuan sains generasi terdahulu 

membuatkan mereka lebih menumpukan kepada deria rasa, bau dan Iihat untuk 

mengembangkan sistem perubatan tradisional ini. Oleh itu perkembangan sistem ini 

bergantung terutamanya kepada pemerhatian sistematik terhadap perubahan flZikal 

seseorang terrnasuk perubahan suhu, bau, denyutan nadi, bahan kumuhan dan 

rembesan serta tekanan perasaan. 

Pemilihan tumbuhan herba di dalam sesuatu cara pengubatan itu sering tidak 

bergantung kepada kandungan bahan aktif yang terdapat di dalam tumbuhan tersebut. 

Orang-orang terdahulu mungkin memperolehi pengetahuan berguna tentang 

khasiatnya ketika melihat kesan tumbuhan tersebut apabila dimakan oleh haiwan. lni 

memberi panduan kepada mereka mengenai keupayaan tumbuhan tersebut untuk 

menyembuhkan sesuatu penyakit. Perkara ini sering menjadi bantahan terhadap 

penggunaan tumbuhan herba sebagai bahan ubat kerana ia didakwa tidak dapat 

memberi dos yang tepat apabila digunakan. Penggunaannya juga dikatakan tidak 

dapat memberikan kesan farmakologi seperti yang dikehendaki. 

Walaubagaimanapun, pengamal-pengamal perubatan tradisional yang 

menggunakan tumbuhan sebagai bahan ubat mempunyai alasan tersendiri apabila 

menggunakan tumbuhan tersebut. Ada diantara mereka berpendapat bahawa sebatian-

sebatian yang dihasilkan oleh tumbuh-tumbuhan hampir menyerupai sebatian yang di 

hasilkan oleh tubuh manusia. Dengan itu tubuh manusia dapat bertindak balas 

terhadap sebatian terse but dengan kesan yang minima. Para pengama] perubatan 

tradisional beranggapan bahawa ubat-ubatan moden kurang berkesan. Inj kerana 

badan manusia lambat menyesuaikan diri dengan bahan-bahan kimia di daJam ubat-

ubatan tersebut. 

Bahan-bahan aktif yang terdapat di dalam tumbuh-tumbuhan juga bergantung 

kepada bahagian digunakan. Dalam sesetengah keadaan, daun-daun muda dikatakan 

mempunyai kandungan bahan aktif yang lebih tinggi daripada daun tua. Misalnya, 

daun muda Carica papaya menganduogi banyak karpain, sejenis alkaloid dari 

kumpulao piridin (Kamaruddin & Latiff, 2002). 

Transformasi bahan-bahan tersebut berlaku melalui proses biosintesis apabila 

tumbuhan ioj meningkat tua. Ioi akan mengurangkan jumlah kandungan beberapa 

bahan aktif tumbuhao berkenaao. Di dalam satu laporan saintifik yang lain, pokok 

Datura stramonium yang muda dilaporkan meogandungj kandungan hiosin-hiosamin 

yang tinggi iaitu pada nisbah 4:5. Kandungan ini didapati menurun kepada nisbah 

3:10 di dalam pokok yang matang (Ghazally et al,J 1994). 

Terdapat juga beberapa amalan perubatan tradisional yang melibatkan sediaan 

herba menggunakan daun-daun Carica papaya yang telah tua. Rasionainya, sediaan 

herba dengan menggunakan daun yang tua ini lebih berkesan bagi tujuan rawatan 

penyakit yang berkaitan. Kajian menunjukkan daun yang tua mengandungi jumlah 

kumpulan fenolik yang tinggi berbanding dengan daun yang muda (Ikram, 1984). 

Kelebihan kandungan kumpulan ini mungkin menyebabkan sediaan tersebut menjadi 

lebih berkesan daripada sediaan daun yang muda. Beberapa contoh yang dinyatakan 

menunjukkan bahawa beberapa amalan dan praktis di dalam perubatan tradisionaJ 

masih boleh dijelaskan oleh bukti-bukti saintifik. 

Seperti yang disebutkan tadi bahan kimia yang dikeluarkan oleh tumbuhan 

amat berguna pada manusia. Bahan kimia ini ialah metabolit sekunder. Metabolit yang 

dianggap sebagai hasil buangan metabolisme tumbuhan dapat memberikan fungsi 

yang tertentu bagi tumbuhan tersebut. Antaranya sebagai sebagai salah satu sistem 

pertahanannya (piretroid dan hormon remaja), sebagai penolak haiwan perosak, 

pencegah makanan, sebagai penarik haiwan pendebungaan (Nordin, 1999). 

Metabolisme sekunder yang dihasilkan oleh ekstrak tumbuhan telah 

menunjukkan kesan terhadap aktiviti-aktiviti antibakteria, antikulat, antitumor dan 

sebagainya (Fasihuddin & Hasmah, 1993). Hasil metabolisme sekunder yang sering 

menjadi tumpuan adalah alkaloid, triterpenoid, saponin, glikosida kardiak, flavonoid 

dan lain-lain. Sebatian-sebatian ini secara umumnya adalah aktif secara biologi dalam 

haiwan dan manusia. Secara umumnya pengasingan agen aktif biologi dari tumbuhan 

dapat dikelaskan kepada dua kaedah iaitu penyaringan biologi dan juga penyaringan 

fitokimia, yang menentukan jenis sebatian yang wujud. 

Secara amnya agen sintetik (dadah) dan antibiotik ialah agen antimikrob yang 

boleh digunakan secara in vivo. Perbezaan antara dadah dan antibiotik ialah antibiotik 

ialah bahan kimia yang dihasilkan oleh mikroorganisma yang digunakan untuk 

membunuh dan mencegah pertumbuhan mikroorganisma. Agen antimikrob ialah 

sejenis bahan kimia yang membunuh atau merencatkan pertumbuhan mikroorganisma. 

Bahan ini yang berkemungkinan daripada sejenis bahan kimia buatan dan hasil 

semulajadi. Terdapat tiga agen mikrob iaitu bakteriasidal, fungisidal dan algasidal. 

Agen bakteriasidal ini bertindak membunuh bakteria dan agen fungisidal 

bertindak membunuh kulat. Agen yang tidak membunuh tetapi hanya merencatkan 

pertumbuhan mikroorganisma disebut agen 'statik' dan dapat dikatakan sebagai agen 

bakteriostatik dan fungistatik (Nordin, 1999). 

Terdapat banyak tumbuhan yang digunakan dalam perubatan antaranya ialah 

lengkuas dari Alpinia sp. yang digunakan secara meluas dalarn mengubati penyakit 

kulit, flatu lens (kesenakan), sakit perut, disentri, keracunan makanan, sinus dan 

sebagainya (Shaida et al., 1999). Melastoma melabathricum Linn. (pokok senduduk) 

yang digunakan untuk merawat sakit perut, menghentikan pengaliran darah pada luka 

dan juga demarn campak. 

Ramai penyelidik mendapati Cucurma longa (kunyit) yang digunakan dalam 

penyakit kulit dan terseliuh (Ghazally et ai, 1994). Centella asiatica (pegaga) iaitu 

pencuci darah, anti inflamrnatori, ulser kulit. Cymbopogon citrates (serai) untuk sakit 

perut, pening kepala, demam dan flu. Allium sativum (bawang putih) dapat 

mengurangkan tekanan darah, kolestrol, akne dan sebagainya (Fasihuddin & Hasmah, 

1993; Me Vigar, 2000). Kajian saintifIk juga seperti kajian antimikrob, antioksidan dan 

antiradang ini membuktikan keberkesanan minyak pati seperti minyak serai wangi, 

cengkih dan kayu man is dalam pembuatan kosmetik, aromaterapi dan perubatan. 

Petai belalang atau nama saintifiknya ialah (Leucaena Jeucocephala). Petai 

beJalang atau Leucaena ini berasal dari Mexico dan diperkenalkan ke negara tropika 

termasuk Malaysia. Tumbuhan dari jenis kekacang ini mempunyai nilai yang amat 

tinggi. Tumbuhan ini lebih terkenal penggunaanya dalam pertanian terutamanya diluar 

negara. Contohnya Australia, Hawaii dan Indonesia. 

Tumbuhan ini tahan terhadap pemotongan yang kerap, memberi hasil yang 

tinggi dan sesuai di kawasan yang mengalami taburan hujan yang rendah antara 500 

hingga 5 000 mm jika tanahnya subur. Ia kurang sesuai pada keadaan tanah berpasir 

atau air bertakung. Spesies tumhuhan ini mempunyai akar tunjang yang panjang, 

terutamanya di tanah beralkali. Keadaan ini membuatkan petai belalang tahan 

terhadap keadaan kemarau. Ia boleh hidup di tanah berasid dan tanah yang beralkali 

(Isaac et ai, 2000). 

Kajian yang terdahulu mendapati yang tumbuhan Leucaena leucocephaZa ini 

boleh digunakan daJam peJbagai kegunaan. Di mana daunnya boleh digunakan untuk 

